
Crèsia de Sant’Antoni de Pàdova 

 

 

 

Edificada de is francescanus in su Sescentus, 

in làdiri.  

Dònnia borta chi s’erriu inundada, si depiant 

fai arràngius in sa crèsia, po mori de su 

materiali fràgili e ca fiat a sa pròpiu artesa de 

su letu de s’erriu, fora de àrginis.  

In su 1845 benit acabau su primu ponti po 

aciungi is duas partis de sa bidda, e s’est fata 

una pratzitedda po sa crèsia cun d-unu muru 

po dda preservai.  

Is àrginis benint fatus in su 1903-1904, cun su 

ponti in ferru e gradinus po intrai a crèsia.  

Ma is cunditzionis de sa crèsia fiant pèssimas, 

e in su 1933 s’incumentzant traballus mannus 

po dd’arrangiai. Su Gèniu Tzivili autorizat a fai 

una pratzitedda de fronti a sa bia printzipali e 

sa crèsia benit sollevada de unu gradinu.  

Arregollendi su dinai e cun s’agiudu de totus, 

in su 1936 is traballus benint acabaus. 

Costruida in cementu armau, cun bòvidas a 

“tutto sesto”, cun d-una fentana tunda in sa 

faciada. Ddoi funt ddus intradas: in sa faciada 

principali (innui est posta cun d-una statua de 

su Santu) e una de fiancu, chi andat a sa 

sagrestia.  

Impitzus de sa sagrestia ddoi est un campanili 

piticheddu, in cementu armau, e is ortulanus 

iant fatu ponni un’orològiu a soneria, 

comperau de su Spidali Tzivili de Casteddu.  

In su campanili benint postas duas campanas: 

una de sa crèsia bècia e s’àtera comperada 

sèmpiri de su Spidali Tzivili. 

Sa festa de Sant’Antoni est un’arreccurrèntzia 

de importu, de diora si faiant is cursas cun is 

cuaddus e is ballus. 

 

 


